ШҚО Абай ауданы Қарауыл ауылы

Б.Байғожина атындағы ясли-бақшасы

Әдіскер: Есенгелдина Айжан Есенгелдңқызы              
Ертегімен әрленген сабақтар студиясы
Ортаңғы топқа арналған

   Мақсаты: Ертегі арқылы қарапайым математикалық түсініктерді қалыптастырудағы,алда-артта ұғымен таныстыра отырып логикалық ойлау қабілеттерін тиянақтау. Сұрақ-жауап түрінде  ойларын анық айтып беруге баулу.

   Көрнекілік: Орыс ертегісінің үйі, аулада бақша, итке арналған үйшік,себет,шалқанның макеті,пульт,ертегі кейіпкерлеріннің киімдері.
  Кейіпкерлер ата,апа,қызы,күшік,мысық,тышқан.

  Өтілу барысы.
   Тәрбиеші: «Ертегімен әрленген сабақтар студиясында» сендер қарапайым математикалық түсініктерді қалыптастыру сабағы бойынша алда-артта деген ұғымен танысасыңдар.Сендер ертегіні мұқият көріп тамашалаңдар.
   «Шалқан» ертегісінің желісі бойынша өтеді. Топты ертегіге сай безендіру.Ата-апаның үйі.Үйдің ауласы.Ауладағы бақша. Бақшаны қоршап тұрған шарбақ және күзетші болған қарақшы.Ит үйдің жанында жатыр.Мысық ыдыстан сүт ішіп тұрады.Қызы суға кеткен,иығында ілгіш,ілгіште ілінген екі шелегі бар.Апасы бақшада көкіністерді жинап жүреді.Атасы өзі еккен  шалқанды тартып алмақшы болып ары тартып,бері тартып шалқанды жұла алмайды.

Атасы көмекке кемпірін шақырады

  Ата: «Кемпірім,кемпірім бері келші,»-дейді.

  Кемпірі:

    -Не болды?Өзін мына жердегі көкіністерді жинап ал дедің ғой.

Шалы:

    -Мына шалқан жұлынбай жатыр,тартысып жіберші,-дейді.

Кемпірі келіп шалын ұстайды,шалы шалқанды тартады,бірақ шалқан жұлынбайды.

Кемпірі тұрып қызын шақырады.

   Кемпір: Қызым,қызым көмектесші,-дейді.

Қызы судан келе жатады көмектеседі. Қызы апасынан,апасы атасынан,атасы шалқанды тартады.Осы кезде тәрбиеші ертегіні пульт арқылы тоқтата қояды. Балаларға сұрақ қояды: [image: image1.jpg]



Тәрбиеші балалардан сұрайды.

  Тәрбиеші: Қыздың алдында кім тұр?
  Балалар: Қыздың алдында апа тұр.
  Тәрбиеші: Апасының алдында кім тұр?
  Балалар : Апаның алдында ата тұр.
  Тәрбиеші: Атасының алдында не тұр?
  Балалар:  Атаның алдында шалқан тұр.
Тәрбиеші сұрақты керсінше қояды

  Тәрбиеші: Атасының артында кім тұр?
  Балалар: Атаның артында апа тұр.
  Тәрбиеші: Апасының артында кім тұр?
  Балалар: Апаның артында қызы тұр.
Балалар сұраққа жауап береді. Тәрбиеші ертегіні ары қарай жалғастырады.   Қызы көмекке күшігін шақырады.

  Қыз: Күшігім.күшігім бері келші.

  Күшік: Аф,аф не болды?

  Қыз: Бізге көмектесші.

Күшік қыздың етегінен тартады.Қызы апасынан,апасы атасынан тартады.Бірақ шалқан тартылмапты.

Күшік көмекке мысықты шақырады.

  Күшік : Аф,аф мысық бері келші.

  Мысық :Мияу,мияу не болды?

  Күшік: Бізге көмектесші.

Мысық күшіктің құйрығынан,күшік қыздың етегінен,қыз апасынан,апасы атасынан тартады.Шалқан бірақ жұлынбады.

Мысық көмекке тышқанды шақырады

  Мысық: Мияу,мияу тышқан бері келші.

  Тышқан: Шиқ,шиқ не болды?

 Мысық: Бізге мына шалқанды тартуға көмектесші.
 Тышқан: Жарайды,көмектесейін. 
Тышқан келіп мысықтың құйрығынан,мысық күшіктен,күшік қыздан,қыз апасынан,апасы атасынан,атасы шалқанды тартады.Тартып қалғанда,шалқан жұлынып кетеді де барлығы жерге құлап қалады.

 Тәрбиеші :Балалар ертегі ұнады ма?  Бүгінгі «Ертегімен әрленген сабақтар студиясында» сендер қарапайып математикалық түсініктерді қалыптастырудағы алда-артта деген ұғыммен таныстыңдар. Сабаққа жақсы қатысып,алда-артта деген ұғымды жақсы меңгердіңдер.
Ертегіні тамашалағандарына рахмет!      



